
MINISTER CAMELIA-ROMER TA INISIA
TRABOUNAN DI REKONSTRUKSHON DI EROSWEG /
RONDEKLIPWEG

Willemstad — Minister Camelia-Romer huntu ku Servisio pa Obra Pabliko (OW) den
koperashon ku departamentu tékniko di polis di trafiko ta anunsia ku entrante djaluna 31 di
ougusttis 2015 trabounan di rekonstrukshon di Erosweg/Rondeklipweg ta kuminsa.

E trabounan ta enserd entre otro:
1) kibra e asfalt,
2) saka e fundeshi dafia,
3) pone un fundeshi nobo,
4) pone pipanan di transporta awa di awaseru mas grandi
5) pone asfalt bek.
Tambe lo tuma sierto medidanan pa alsa seguridat di tréfiko dilanti di e skol riba Erosweg.

E trabounan lo ta na enkargo di e kontratista MNO Vervat i lo tin un durashon di mas o
ménos 3 luna.

Durante ehekushon di e trabounan lo desvia e trafiko i outomobilistanan lo por hasi uso di
rutanan alternativo ku lo indika pa medionan di barinan orafio. Tambe lo tin borchinan di
indikashon i sefialnan pa mustra e kambionan nesesario.

OW, departamentu tékniko di polis i e kontratista MNO Vervat ta pidi tur outomobilista pa

tene debido kuenta ku e kambionan i kore ku koutela. Tambe ta spera komprenshon i ta
gradisi di antemano pa e koperashon.

